
AVTO-İCBARİ ÜZRӘ YADDAŞ VӘRӘQӘSİ

SIĞORTA MÜQAVİLӘSİNİN BAĞLANILMASI PROSESİ1

1) Avtonәqliyyat vasitәsi sahiblәrinin mülki mәsuliyyәti (avto-icbari) üzrә icbari sığorta
müqavilәsini hәmin növ üzrә fәaliyyәtini hәyata keçirmәsinә icazәsi olan istәdiyiniz
sığortaçıya müraciәt etmәklә әldә edә bilәrsiniz (https://isb.az/istirakci-sigorta-
sirketleri/);

2) Sığorta müqavilәsinә dair mәlumatlar elektron sistemә daxil edildikdәn sonra
müqavilәdә qeyd olunan әlaqә nömrәnizә SMS vasitәsilә “ödәniş kodu”
ünvanlanacaqdır. Bu zaman sığorta müqavilәsindә istifadә etdiyiniz әlaqә nömrәsinin
düzgün qeyd olunmasına diqqәt yetirin! Bu mәlumat sığorta sirrinin vә fәrdi
mәlumatlarınızın qorunması, hәmçinin sığorta hadisәsi baş verdikdә sığortaçının
Sizinlә әlaqә saxlaması baxımından zәruridir!

3) Sığorta haqqını “ödәniş kodu” әsasında ödәniş portalları vasitәsilә onlayn qaydada
vә ya ödәniş terminalları vasitәsilә ödәyә bilәrsiniz. Ödәniş kodunun qüvvәdә olma
müddәti fiziki şәxs olan sığortalılar üçün 48 saat, hüquqi şәxs olan sığortalılar üçün isә
14 gündür;

4) Ödәnişi hәyata keçirdikdәn sonra sığorta müqavilәnizdә qeyd olunan әlaqә
nömrәnizә sığorta müqavilәsinin bağlanması ilә bağlı İcbari Sığorta Bürosu tәrәfindәn
SMS ünvanlanacaqdır;

5) Sığorta müqavilәsinin qüvvәyәdә olma müddәti vә әrazisi sığorta şәhadәtnamәsindә
qeyd olunur;

6) Sığorta müqavilәsinin bitmәsinә 30 gün vә 15 gün qalmış müqavilәdә qeyd olunan
әlaqә nömrәnizә SMS vasitәsilә müqavilәnin bitmәsi ilә bağlı İcbari Sığorta Bürosu
tәrәfindәn mәlumat ünvanlanacaqdır.

SIĞORTA MÜQAVİLӘSİNӘ ÇIXIŞ İMKANLARI2

1) Sığorta müqavilәsinin mövcudluğunu www.isb.az internet sәhifәsindә mövcud olan
“sığorta müqavilәsini yoxla” bölmәsinә daxil olaraq nәqliyyat vasitәsinin Dövlәt qeydiyyat
nişanını vә ya sığorta şәhadәtnamәsinin nömrәsini daxil etmәklә yoxlaya bilәrsiniz;

2) Sığorta müqavilәsinin mövcudluğunu 9707 qısa nömrәsinә nәqliyyat vasitәsinin Dövlәt
qeydiyyat nişanınını SMS vasitәsilә göndәrmәklә dә yoxlaya bilәrsiniz;

3) Qüvvәdәn düşәn vә qüvvәdә olan sığorta müqavilәlәrinizә dair mәlumatları www.isb.az
internet sәhifәsindә daxil olaraq “ŞӘXSİ KABİNET”inizdә qeydiyyatdan keçdikdәn sonra
izlәyә bilәrsiniz.



SIĞORTA ÖDӘNİŞİNİN VERİLMӘSİ PROSESİ4

1) Sığorta ödәnişi aşağıdakı sәnәdlәr әsasında hәyata keçirilir*:

Zәrәr avtonәqliyyat vasitәsinә dәydiyi halda:

 sığorta ödәnişinin alınması barәdә әrizә (sığorta tәlәbi)**;
 zәrәrvuran şәxsin avtonәqliyyat vasitәsinin qeydiyyat şәhadәtnamәsi (texniki pasportu);
 yol-nәqliyyat hadisәsinin tәfәrrüatları vә zәrәrçәkәn şәxs (şәxslәr) barәdә Dövlәt Yol

Polisinin arayışı ***
 sığorta ödәnişi alan şәxs fiziki şәxs olduqda onun şәxsiyyәt vәsiqәsinin surәti, hüquqi şәxs
olduqda isә onun nümayәndәsinә verilmiş müvafiq etibarnamә vә hәmin nümayәndәnin
şәxsiyyәt vәsiqәsinin surәti.

 yol-nәqliyyat hadisәsinin tәqsirkarı tәrәfindәn zәrәrçәkәnin әmlakına vurulan zәrәrin әvәzi
ödәnilmiş olduqda belә ödәmәni tәsdiq edәn sәnәdin müvafiq qaydada tәsdiq edilmiş
surәti.

Zәrәr sağlamlığa dәydiyi halda isә yuxarıdakı müvafiq sәnәdlәrlә yanaşı:

 sağlamlığa dәyәn zәrәr üzrә xәsarәtin dәrәcәsi haqqında hәkim arayışı, әlillik halında isә
әlilliyin tәyin edilmәsi ilә bağlı tibbi-sosial ekspert komissiyasının arayışının surәti;

 ölüm halında ölümün sәbәbi haqqında tibbi ekspertiza rәyinin (sağlamlığına zәrәr dәymәsi
sәbәbindәn 3 il әrzindә ölüm halında ölümün hadisә ilә sәbәb әlaqәsindә olmasını tәsdiq
edәn tibbi ekspertiza rәyinin), ölüm haqqında şәhadәtnamәnin, habelә ölәnin ailә üzvlәrinin
onunla qohumluq әlaqәsini tәsdiq edәn müvafiq sәnәdlәrin (doğum haqqında
şәhadәtnamәnin, yaxud şәxsiyyәt vәsiqәsinin, әrә (arvada) münasibәtdә nikah haqqında
şәhadәtnamәnin) surәtlәri;

SIĞORTA HADİSӘSİ BAŞ VERDİKDӘ NӘ ETMӘLİ3

1) Hadisә barәdә 102 xidmәti vasitәsilә Dövlәt Yol Polisinә dәrhal mәlumat verilmәlidir.
Hadisә nәticәsindә xәsarәt alan şәxslәr varsa, onların hәyatını xilas etmәk üçün “Tәcili
yardım”a (103), ehtiyac olduqda FHN-ә (112) vә digәr lazımi qurumlara mәlumat verin.

2) Aşağıdakı şәrtlәrin hәr birinin mövcud olduğu halda hadisә baş verdikdә öz sığortaçınıza
müraciәt edә bilәrsiniz:
 Hadisәdә yalnız iki avtonәqliyyat vasitәsi iştirak etdikdә;
 Hәr iki avtonәqliyyat vasitәsinin avto-icbari üzrә qüvvәdә olan müavilәsi olduqda;
 zәrәr yalnız hadisәdә iştirak edәn avtonәqliyyat vasitәlәrinә dәydikdә;
 hadisә nәticәsindә sağlamlığa zәrәr dәymәdikdә (dәrәcәsi tәyin edilmәyәn bәdәn

xәsarәtlәri istisna olmaqla);
 hadisәdә iştirak edәn avtonәqliyyat vasitәlәrindәn başqa digәr әmlaka zәrәr

dәymәdikdә.

3) Digәr hallarda isә hadisә haqqında zәrәrvuran şәxsin sığortaçısına mәlumat verilmәlidir.

4) Hadisә baş verdikdә sığorta şәhadәtnamәsinin hansı sığortaçı ilә bağlanıldığını
bilmәdiyiniz halda, avtonәqliyyat vasitәsinin Dövlәt qeydiyyat nişanını (nümunә: 00XX000)
9707 qısa nömrәsinә SMS vasitәsi ilә göndәrә bilәrsiniz.

5) Sığortaçının nümayәndәsi hadisә yerinә gәlәnә kimi hadisә yerini tәrk etmәyin.

6) Zәrәr dәymiş avnәqliyyat vasitәsi baş verәn hadisәdәn dәrhal sonrakı vәziyyәtdә
saxlanılmalı vә sığortaçıya vә ya onun sәlahiyyәtli nümayәndәsi hadisә yerinә gәlәndә ona
tәqdim edilmәlidir.

Yalnız aşağıdakı hallarda isә bu tәlәb istisna tәşkil edir:
 zәrәrin qarşısının alınması vә hәcminin azaldılması, hadisәsinin nәticәlәrinin aradan

qaldırılması, zәrәr dәymiş әmlakın başqa şәxslәrin hәrәkәtinә mane olmaması, әmlakın
sonrakı itkilәrinә tәhlükә ehtimalı olduğu halda onun nәzarәtsiz halda qalmaması üçün
zәruri tәdbirlәrin görülmәsi, o cümlәdәn bu mәqsәdlәrlә әmlakın hadisә yerindәn
kәnarlaşdırılması zamanı;

 sığorta hadisәsi barәdә sığortaçı mәlumatlandırıldıqdan 5 gün müddәtindә sığortaçının
nümayәndәsi zәrәr dәymiş nәqliyyat vasitәsinә baxış keçirmәdikdә;

 zәrәr dәymiş nәqliyyat vasitәsi hadisәdәn dәrhal sonrakı vәziyyәtdә saxlanmaması ilә
bağlı sığortaçının yazılı razılığı olduqda.



 yol-nәqliyyat hadisәsinin tәqsirkarı tәrәfindәn zәrәrçәkәnin sağlamlığına vurulan zәrәrlә
әlaqәdar hәr hansı ödәmә hәyata keçirildikdә belә ödәmәni tәsdiq edәn sәnәdin müvafiq
qaydada tәsdiq edilmiş surәti.

Qeyd:

* Sığorta ödәnişinin verilmәsi üçün sığortaçı tәrәfindәn yuxarıda qeyd olunan
sәnәdlәrdәn başqa digәr sәnәdlәr tәlәb edilә bilmәz.

** Sığorta hadisәsi hesab edilә bilәn halın baş vermәsi barәdә mәlumat sığortaçıya şifahi
qaydada verildikdә, şifahi mәlumatın verildiyi vaxtdan 3 iş günü müddәtindә sığortaçı
yazılı sığorta tәlәbinin formasını sığorta olunana vә (vә ya) zәrәr çәkәn şәxsә tәqdim
etmәlidir.

*** Dövlәt Yol Polisinin müvafiq arayışı sığortaçılara İcbari Sığorta Bürosunun elektron
sistemi vasitәsilә Dövlәt Yol Polisi tәrәfindәn tәqdim olunur.

Aşağıdakı şәrtlәrin hәr biri eyni zamanda mövcud olarsa, yol-hәrәkәt iştirakçıları arasında
ikitәrәfli protokol tәrtib edilә bilәr. Bu halda hadisә haqqında Dövlәt Yol Polisinin arayışı
tәlәb olunmur.

 hadisә ikidәn artıq olmayan avtonәqliyyat vasitәsinin iştirakı ilә baş verdikdә;
 hadisәnin baş vermәsindә tәqsirli olan şәxsin müәyyәn edilmәsi üzrә yol-hәrәkәt

iştirakçıları arasında mübahisә olmadıqda;
 hadisә nәticәsindә sağlamlığa zәrәr dәymәdikdә;
 hadisә nәticәsindә dәymiş zәrәrin hәcminin 1000 manatdan çox olmaması hadisә

iştirakçıları vә sığortaçı tәrәfindәn ağlabatan şәkildә ehtimal edildikdә.

2) Yuxarıda göstәrilәn sәnәdlәrdәn sonuncusunun sığortaçıya tәqdim edildiyi vә (vә ya)
alındığı tarixdәn 7 iş günündәn gec olmayaraq sığortaçı aşağıdakılardan әn azı birini etmәlidir:

 zәrәrçәkәn şәxsә sığorta ödәnişini vermәli;
 zәrәrçәkәn şәxsә sığorta ödәnişinin verilmәsindәn imtina haqqında yazılı şәkildә

әsaslandırılmış bildiriş vermәlidir.

SIĞORTA ÖDӘNİŞİNDӘN İMTİNANIN ӘSASLARI5

“İcbari sığortalar haqqında” Azәrbaycan Respublikasının Qanununun 21.1-ci maddәsi nәzәrә
alınmaqla, aşağıdakı hallarda sığorta ödәnişi verilmir:

 hadisә vә ya hal hәrbi әmәliyyatlar, terrorçuluq, kütlәvi iğtişaşlar, nüvә partlayışı, radioaktiv
çirklәnmә ilә bağlı olduqda;

 sığorta tәlәbi üçüncü şәxsin pul, qiymәtli kağızlar, qiymәtli metallar vә qiymәtli daşlar, sәnәt
әsәrlәri, o cümlәdәn rәsm әsәrlәri, qravüralar, heykәllәr, hәmçinin modellәr, plan vә eskizlәr,
ixtira patentlәri, sәnәdlәr, kitablar vә yazılar şәklindә olan әmlakına dәymiş zәrәrlә bağlı
olduqda;

 sığorta tәlәbi mәnәvi zәrәrlә vә ya gәlir itkisi ilә bağlı olduqda;
 sığorta tәlәbi zәrәr çәkәn şәxsin cәrimә, dәbbә pulu, peniya ödәmәsi ilә bağlı olduqda.


